
2024 - yil 6 - yanvar VI-57-1-3-52-K/24 Paxtakor tuman hokimligi

Tumandagi har bir mahallaning aniq chegarasi belgilangan xaritalarini
tasdiqlash to‘g‘risida

O‘zbekiston  Respublikasi  Prezidentining  2022-yil  20-oktabrdagi
“O‘zbekiston  Respublikasi  Davlat  soliq  qo‘mitasi  huzuridagi  kadastr  agentligi
faoliyatini  yanada  takomillashtirish  chora-tadbirlari  to‘g‘risida”gi  PQ-405-sonli
hamda  O‘zbekiston  Respublikasi  Vazirlar  Mahkamasining  2014-yil  4-martdagi
“Shaharlar posyolkalar va ovullarning mahallalarini tuzish, birlashtirish, bo‘lish va
tugatish, shuningdek, ularning chegaralarini belgilash va o‘zgartirish, ularga nom
berish  va  ularni  nomini  o‘zgartirish  tartibi  to‘g‘risida”gi  48-sonli  qarorlariga
asosan  Kadastrlar  palatasi  Paxtakor  tuman  filiali  boshlig‘i  B.Asatullayevning
axborotini  tinglab  O‘zbekiston  Respublikasi  “Mahalliy  davlat  hokimiyati
to‘g‘risida”gi Qonunining 6 va 24-moddalariga muvofiq xalq deputatlari tuman
Kengashi

QAROR  QILADI:

1.  Kadastrlar  palatasi  Paxtakor  tuman filiali  boshlig‘i  B.Asatullayevning
2023-yil 23-noyabrdagi 300-sonli axboroti maʼlumot uchun qabul qilinsin.

2. Kadastrlar palatasi Paxtakor tuman filiali va mahalla fuqarolar yig‘inlari
raislarining  tuman  hududidagi  mahallarning  chegaralari  belgilangan  xaritalarni
tasdiqlash to‘g‘risidagi takliflar ma’qullansin hamda ilovaga muvofiq tasdiqlansin.

3.  Geografik  obyektlarga  nom  berish  va  ularni  nomlarini  o‘zgartirish
masalalari  bo‘yicha  tuman  komissiyasi,  tuman  kambag‘allikni  qisqartirish  va
bandlik bo‘limi, adliya bo‘limi boshliqlariga, o‘zgartirish kiritilayotgan mahalla
fuqarolar yig‘inlari bo‘yicha tegishli hujjatlarni “Geografik obyektlarga nom berish

va  ularni  nomlarini  o‘zgartirish  bo‘yicha  toponimika  viloyat  komissiyasi”ga
taqdim etish vazifasi yuklatilsin.

4. Paxtakor tumani qurilish bo‘limi, obodonlashtirish boshqarmasi, tuman
kambag‘allikni qisqartirish va bandlik bo‘limi, moliya bo‘limi, statistika bo‘limi,
kadastrlar  palatasi  tuman  filialiga,  bir  oy  muddatda  meʼyoriy  hujjatlarini
belgilangan  tartibda  o‘zgartirish  vazifasi  topshirilsin.

5.  Tuman hokimligi  axborot xizmati  (R.Qurbonov) va “Paxtakor hayoti”
gazetasi (M.To‘xtasheva)larga mazkur qarorni ommaviy axborot vositalari orqali
yoritish tavsiya etilsin.

6. Mazkur qaror ijrosini nazorat qilish xalq deputatlari tuman Kengashining
“Sud-huquq masalalari va korrupsiyaga qarshi kurashish” va “Sanoat, transport,
qurilish, kommunal soha va aholiga xizmat ko‘rsatish masalalari bo‘yicha” doimiy
komissiyasi  hamda  tuman  mahalla  va  nuroniylarni  qo‘llab  quvvatlash  bo‘limi
boshlig‘i A.Salomov zimmalariga yuklansin.

Xalq deputatlari Paxtakor tumani
Kengashi raisi

A.Ashurov

Xalq deputatlari Paxtakor tuman
Kengashining

2024-yil 6-yanvardagi
VI-57-1-3-52-K/24-son qaroriga

1-ilova

